
RREGULLORERREGULLORERREGULLORERREGULLORERREGULLORE

 “PËR  INVESTIMET NGA BANKA “PËR  INVESTIMET NGA BANKA “PËR  INVESTIMET NGA BANKA “PËR  INVESTIMET NGA BANKA “PËR  INVESTIMET NGA BANKAT NË KAPITT NË KAPITT NË KAPITT NË KAPITT NË KAPITALIN EALIN EALIN EALIN EALIN E
SHOQËRIVE TREGTSHOQËRIVE TREGTSHOQËRIVE TREGTSHOQËRIVE TREGTSHOQËRIVE TREGTARE”ARE”ARE”ARE”ARE”

 Miratuar me vendim të Këshillit Mbikëqyrës nr Miratuar me vendim të Këshillit Mbikëqyrës nr Miratuar me vendim të Këshillit Mbikëqyrës nr Miratuar me vendim të Këshillit Mbikëqyrës nr Miratuar me vendim të Këshillit Mbikëqyrës nr. 42, datë 06.06.2001.. 42, datë 06.06.2001.. 42, datë 06.06.2001.. 42, datë 06.06.2001.. 42, datë 06.06.2001.

Në bazë dhe për zbatim të ligjit nr. 8269, datë 23.12.1997 “Për Bankën e Shqipërisë” neni 12,
gërma (a) dhe të ligjit nr. 8365, datë 02. 07.1998 “Për bankat në Republikën e Shqipërisë” neni 31, pika
4 dhe nenit 33,  Këshilli Mbikëqyrës i Bankës së Shqipërisë miraton rregulloren “Për investimet nga
bankat në kapitalin e subjekteve tregtare” (si më poshtë “Rregullore”).

Neni 1Neni 1Neni 1Neni 1Neni 1
Subjektet e kësaj rregulloreje janë bankat dhe degët e bankave të huaja, që ushtrojnë veprimtari

bankare në Republikën e Shqipërisë. Në vazhdim, për plotësimin e kërkesave të kësaj rregulloreje këto
subjekte do të quhen “bankë”.

Neni 2Neni 2Neni 2Neni 2Neni 2
Qëllimi i kësaj rregulloreje është vendosja e ekuilibrit ndërmjet aktivitetit të lirë të investimit të

bankave në kapitalin e shoqërive tregtare dhe respektimit të detyrueshëm të disa raporteve mbikëqyrëse.

Neni 3Neni 3Neni 3Neni 3Neni 3
Me investim të bankave në kapitalin e shoqërive tregtare, sipas përdorimit në këtë rregullore,

konsiderohen blerjet e aksioneve të shoqërive tregtare që nuk janë banka apo institucione financiare
ose pjesëmarrja si ortak në këto shoqëri tregtare me një shumë më të madhe se 10 për qind të
kapitalit të tyre ose vënia në pronësi të përbashkët, apo bashkimi me shoqëri të tjera .

Nuk kërkohet miratim  nga Banka e Shqipërisë për  :
a) pjesëmarrjet në kapitalin e bankave;
b) pjesëmarrjet në kapitalin e subjekteve financiare jobanka, të licencuara ose jo nga

Banka e Shqipërisë.

Neni 4Neni 4Neni 4Neni 4Neni 4
Objektivi i vendosjes së këtyre raporteve mbikëqyrëse është që bankat të mos ushtrojnë në mënyrë

të pakufizuar investimin në kapitalin e shoqërive tregtare, në mënyrë që ato të mos përballen në
mënyrë të pakontrolluar, me rreziqe të kësaj natyre.

Neni 5Neni 5Neni 5Neni 5Neni 5
Bankat lejohet të investojnë në kapitalin e subjekteve tregtare :

5.1. Pa miratim të Bankës të Shqipërisë :
a) kur investimi në kapital është jo më i madh se 10 për qind e

kapitalit të shoqërisë tregtare;
b) kur secili investim në kapital është jo më i madh se 15 për qind e kapitalit rregullator

të bankës;
c) kur totali i investimeve në kapital është jo më i madh se 60 për qind e kapitalit

rregullator të bankës.
5.2. Me miratim të Bankës të Shqipërisë :

a) kur investimi në kapital është më i madh se 10 për qind, por më i vogël se 50 për
qind, i kapitalit të shoqërisë tregtare;

b) kur investimi në kapital është më i madh se 15 për qind, por më i vogël se 25 për
qind, i kapitalit rregullator të bankës.

5.3. Teprica e investimit në kapital mbi raportet e pikës 5.1., gërma b, zbritet nga kapitali rregullator.

Neni 6Neni 6Neni 6Neni 6Neni 6
Banka e Shqipërisë miraton kryerjen e investimeve në kapital, të parashikuara në pikën 5.2., kur

plotësohen të gjitha kushtet e mëposhtme :
a) subjektet tregtare të jenë me fitim, të paktën dy vitet e fundit, dhe kapitali i tyre të jetë

jo më i vogël se kapitali minimal i themelimit (themeltar) ;
b) norma e mjaftueshmërisë të kapitalit të bankës, pas investimit në kapitalin e subjekteve

tregtare, të jetë jo më e vogël se 12 për qind ;
c) në qoftë se subjektet tregtare janë shoqëri anonime rezidente, të jenë të listuara në

Qendrën e Regjistrimit të Aksioneve.

Neni 7Neni 7Neni 7Neni 7Neni 7
Për respektimin e raporteve të vendosura në nenin  5 të kësaj rregulloreje :

a) si kapital rregullator shërben ai i përcaktuar në udhëzimin “Për kapitalin rregullator”,
pasi janë bërë zbritjet e parashikuara në pikën 5.3. ;

b) çdo pjesëmarrje të vlerësohet me vlerën neto kontabile.

Neni 8Neni 8Neni 8Neni 8Neni 8
Në rast mospërmbushjeje nga bankat të detyrimeve të neneve 5 dhe 6, atëherë Banka e Shqipërisë

vepron ndaj tyre në përputhje me ligjin nr. 8365, datë 02.07.1998 “Për bankat në Republikën e Shqipërisë”,
kreu VII “Shkeljet dhe Dënimet”.

Neni 9Neni 9Neni 9Neni 9Neni 9
9.1 Miratimi i investimit në pjesëmarrje, sipas kushteve të përcaktuara në pikën 5.2., jepet nga

administratorët e Bankës së Shqipërisë. Për përgatitjen e propozimeve për refuzimin ose për
miratimin ngarkohet Departamenti i Mbikëqyrjes. Për këtë qëllim :

9.2. Secila bankë është e detyruar të dërgojë kërkesën përkatëse në Departamentin e Mbikëqyrjes.
Kërkesa të përmbajë :
a) emrin, datën e themelimit dhe aktivitetin e shoqërisë përkatëse ;
b) dokumentacionin justifikues :
• bilanci, llogaria e rezultatit të shoqërisë tregtare, për dy vitet e fundit dhe i periudhës

ushtrimore më të fundit, së bashku me opinionin e auditorëve të pavarur, që vërtetojnë
se kushtet e pikës 5.2, shkronja a, janë të plotësuara,

• bilanci, llogaria e rezultatit, kapitali rregullator, aktivet dhe zërat e tjerë jashtë bilancit
të ponderuar me rrezikun, të bankës, që vërtetojnë se kushtet e pikës 5, shkronja b,
janë të plotësuara ,

• çdo informacion shtesë që mund të kërkohet nga Departamenti i Mbikëqyrjes.
9.3 Me urdhër të drejtuesit të Departamentit të Mbikëqyrjes në Bankën e Shqipërisë,  ngrihet një

grup pune i përbërë  nga :
a) inspektori përkatës i bankës ;
b) përgjegjësi i grupit të inspektimit më të fundit, i pjesshëm apo i plotë ;
c) analisti i caktuar nga drejtuesi.

Grupi i punës ka të drejtë të kërkojë çdo informacion shtesë jo më vonë se 3 ditë nga
data e caktimit të tij.

9.4. Banka e Shqipërisë është e detyruar të japë përgjigje jo më vonë se 10 ditë nga plotësimi i
dokumentacionit, por jo më vonë se 30 ditë nga marrja e kërkesës.

9.5  Për shoqëritë e kuotuara në bursë përgjigja jepet brenda 5 ditëve.

Neni 10Neni 10Neni 10Neni 10Neni 10
Rregullorja “Për pjesëmarrje në investime në kapitalin e shoqërive tregtare nga bankat dhe degët

e bankave të huaja” miratuar me vendim të Këshillit Mbikëqyrës nr. 107, datë 03.11.99 shfuqizohet.

Neni 11Neni 11Neni 11Neni 11Neni 11
Kjo rregullore hyn në fuqi 15 ditë pas botimit në Buletinin Zyrtar të Bankës së Shqipërisë.

